
ਮਹੱਤਵਪੂਰਨ ਤੱਥ:
•   ਓਨਟੈਰੀਓ ਵਿੱਚ ਰਹਿਣ ਵਾਲੇ ਜੈਂਡਰ ਬੇਸਡ ਵਾਇਲੈਂਸ (GBV) ਤੋਂ ਬਚਣ ਵਾਲੇ ਲੋਕਾਂ ਲਈ ਰਿਹਾਇਸ਼ ਸੰਬੰਧੀ ਸਹਾਇਤਾਵਾਂ ਉਪਲਬਧ ਹਨ

•   �ਅਜਿਹੇ GBV ਵਰਕਰ ਹਨ ਜੋ ਰਿਹਾਇਸ਼ ਸੰਬੰਧੀ ਸੇਵਾਵਾਂ ਅਤੇ ਸਹਾਇਤਾਵਾਂ ਤੱਕ ਪਹੁੰਚ ਕਰਨ ਵਿੱਚ ਤੁਹਾਡੀ ਮਦਦ ਕਰਨ ਵਾਸਤੇ ਲਿੰਗ-ਆਧਾਰਿਤ ਹਿੰਸਾ ਤੋਂ ਬਚੇ 
ਲੋਕਾਂ ਦੀ ਸਹਾਇਤਾ ਕਰਨ ਵਿੱਚ ਮੁਹਾਰਤ ਰੱਖਦੇ ਹਨ

•   �ਅਜਿਹੀ ਕੋਈ ਲੋੜ ਨਹੀਂ ਹੈ ਕਿ ਰਿਹਾਇਸ਼ ਲੱਭਣ ਵਿੱਚ ਸਹਾਇਤਾ ਪ੍ਰਾਪਤ ਕਰਨ ਲਈ ਤੁਸੀਂ ਸ਼ੈਲਟਰ ਵਿੱਚ ਰਹੋ

ਲਿੰਗ-ਆਧਾਰਿਤ ਹਿੰਸਾ ਤੋਂ ਬਚਣ ਵਾਲੇ ਲੋਕਾਂ ਲਈ
ਓਨਟੈਰੀਓ ਵਿੱਚ ਕਿਫਾਇਤੀ ਹਾਊਸਿੰਗ ਸਪੋਰਟਾਂ ਦੀਆਂ ਕਿਸਮਾਂ 

ਟ੍ਰਾਂਜ਼ੀਸ਼ਨਲ ਸਪੋਰਟਾਂ ਬਾਰੇ ਹੋਰ ਜਾਣ:ੋ bit.ly/UnderstandingTHSPEnglish
ਸ਼ੈਲਟਰ ਜਾਂ ਟ੍ਰਾਂਜ਼ੀਸ਼ਨਲ ਪ੍ਰੋਗਰਾਮ ਲੱਭ:ੋ www.mulberryfinder.ca

ਇਸ ਸਾਧਨ ਦੇ ਲੰਬੇ  
ਸੰਸਕਰਣ/ਹੋਰ ਭਾਸ਼ਾਵਾ 

ਤੱਕ ਪਹੁੰਚ ਕਰੋ: 
mulberryfinder.ca/
HousingSupports

	    ਰੈਂਟ-ਗੀਅਰਡ-ਟੂ-ਇਨਕਮ (RGI) ਹਾਊਸਿੰਗ:

RGI ਹਾਊਸਿੰਗ ਇੱਕ ਕਿਸਮ ਦੀ ਸਬਸਿਡੀ ਵਾਲੀ/ਕਿਫਾਇਤੀ ਰਿਹਾਇਸ਼ ਹੈ ਜੋ 
ਓਨਟੈਰੀਓ ਵਿੱਚ ਸ਼ਹਿਰਾਂ, ਡਿਸਟ੍ਰਿਕਟਾਂ, ਕਾਉਂਟੀਆਂ ਜਾਂ ਰੀਜਨਾਂ ਦੁਆਰਾ ਪੇਸ਼ 
ਕੀਤੀ ਜਾਂਦੀ ਹੈ। RGI ਹਾਊਸਿੰਗ ਵਿੱਚ, ਕਿਰਾਏ ਦੀ ਗਣਨਾ ਘਰੇਲੂ ਆਮਦਨ 
ਦੇ ਆਧਾਰ ‘ਤੇ ਕੀਤੀ ਜਾਂਦੀ ਹੈ। ਆਮ ਤੌਰ ‘ਤੇ, ਇਸਦੀ ਗਣਨਾ ਪਰਿਵਾਰ ਦੀ 
ਮਾਸਿਕ ਸ਼ੁੱਧ ਆਮਦਨ ਦੇ 30% ‘ਤੇ ਕੀਤੀ ਜਾਂਦੀ ਹੈ। ਉਡੀਕ ਦੇ ਆਮ ਸਮੇਂ ਪੂਰੇ 
ਓਨਟੈਰੀਓ ਵਿੱਚ ਬਹੁਤ ਜ਼ਿਆਦਾ ਹਨ ਕਿਉਂਕਿ ਰਿਹਾਇਸ਼ ਦੀ ਘਾਟ ਹੈ। 



	    ਸਪੈਸ਼ਲ ਪ੍ਰਾਇਔਰਿਟੀ ਪ੍ਰੋਗਰਾਮ (SPP):

SPP ਦਾ ਉਦੇਸ਼ ਲਿੰਗ-ਆਧਾਰਿਤ ਹਿੰਸਾ ਅਤੇ ਮਨੁੱਖੀ ਤਸਕਰੀ ਤੋਂ ਬਚੇ ਲੋਕਾਂ ਨੂੰ RGI ਹਾਊਸਿੰਗ ਤੱਕ ਤੇਜ਼ ਪਹੁੰਚ ਪ੍ਰਦਾਨ ਕਰਨਾ ਹੈ।  
ਹਾਲਾਂਕਿ, ਉਡੀਕ ਦੇ ਸਮੇਂ ਅਜੇ ਵੀ ਮਹੱਤਵਪੂਰਨ ਹੋ ਸਕਦੇ ਹਨ ਅਤੇ ਭਾਈਚਾਰਿਆਂ ਵਿੱਚ ਵੱਖ-ਵੱਖ ਹੋ ਸਕਦੇ ਹਨ।    

	    ਕੈਨੇਡਾ-ਓਨਟੈਰੀਓ ਪੋਰਟੇਬਲ ਬੈਨੀਫਿਟ (COHB):

COHB ਇੱਕ ਅਸਥਾਈ/ਸਮਾਂ ਸੀਮਤ  ਪੋਰਟੇਬਲ ਲਾਭ ਹੈ ਜਿਸਦੀ ਵਰਤੋਂ ਪ੍ਰਾਈਵੇਟ ਮਾਰਕਿਟ ਰੈਂਟਲ ਰਾਹੀਂ ਹਾਊਸਿੰਗ ਤੱਕ ਪਹੁੰਚ ਕਰਨ ਲਈ  
ਕੀਤੀ ਜਾ ਸਕਦੀ ਹੈ। COHB ਦੀ ਰਕਮ ਦੀ ਗਣਨਾ ਤੁਹਾਡੀ ਘਰੇਲੂ ਆਮਦਨ ਦੇ 30% ਅਤੇ ਖੇਤਰ ਵਿੱਚ ਔਸਤ ਮਾਰਕਿਟ ਕਿਰਾਏ ਦੇ 80%  
ਵਿਚਕਾਰ ਅੰਤਰ ਦੇ ਅਧਾਰ ‘ਤੇ ਕੀਤੀ ਜਾਂਦੀ ਹੈ। COHB ਦੀ ਉਪਲਬਧਤਾ ਅਤੇ ਮਾਤਰਾ ਵੱਖ-ਵੱਖ ਖੇਤਰਾਂ (2) ਵਿੱਚ ਵੱਖਰੀ ਹੁੰਦੀ ਹੈ।   

	    ਮਿਉਂਸਪਲ ਰੈਂਟ ਸਪਲੀਮੈਂਟ/ਰੈਂਟ ਸਬਸਿਡੀਆਂ: 

ਰੈਂਟ ਸਪਲੀਮੈਂਟ/ਸਬਸਿਡੀਆਂ ਇੱਕ ਅਸਥਾਈ ਅਤੇ ਸਮਾਂ-ਸੀਮਤ ਲਾਭ ਹੈ ਜੋ ਘੱਟ ਆਮਦਨੀ ਵਾਲੇ ਵਿਅਕਤੀਆਂ ਅਤੇ ਬੇਘਰ ਹੋਣ ਦੇ ਜੋਖਮ 
ਵਿੱਚ ਪਰਿਵਾਰਾਂ ਨੂੰ ਦਿੱਤਾ ਜਾਂਦਾ ਹੈ। ਫੰਡ ਪ੍ਰਦਾਨ ਕੀਤੇ ਜਾਂਦੇ ਹਨ ਜੋ ਪ੍ਰਾਈਵੇਟ ਮਾਰਕਿਟ ਵਿੱਚ ਕਿਰਾਏ ਦਾ ਭੁਗਤਾਨ ਕਰਨ ਵਿੱਚ 
ਮਦਦ ਕਰ ਸਕਦੇ ਹਨ, ਪਰ ਅਕਸਰ ਇਹ ਥੋੜ੍ਹੇ ਸਮੇਂ ਲਈ ਹੁੰਦਾ ਹੈ। ਰੈਂਟ ਸਪਲੀਮੈਂਟ/ਸਬਸਿਡੀਆਂ ਸਿੱਧੇ ਤੁਹਾਡੀ ਨਗਰਪਾਲਿਕਾ ਤੋਂ 
ਉਪਲਬਧ ਹੋ ਸਕਦੀਆਂ ਹਨ।

	   � ਟ੍ਰਾਂਜ਼ੀਸ਼ਨਲ ਹਾਊਸਿੰਗ, ਸਪੋਰਟਿਵ ਹਾਊਸਿੰਗ ਅਤੇ ਸੈਕਿੰਡ-ਸਟੇਜ ਹਾਊਸਿੰਗ:

ਟ੍ਰਾਂਜ਼ੀਸ਼ਨਲ ਹਾਊਸਿੰਗ, ਸਪੋਰਟਿਵ ਹਾਊਸਿੰਗ ਅਤੇ ਸੈਕਿੰਡ-ਸਟੇਜ ਹਾਊਸਿੰਗ ਪ੍ਰੋਗਰਾਮ ਪਰਿਵਰਤਨਸ਼ੀਲ ਅਵਧੀਆਂ/
ਪੜਾਵਾਂ ਦੌਰਾਨ ਥੋੜ੍ਹੇ ਸਮੇਂ ਲਈ ਕਿਫਾਇਤੀ ਹਾਊਸਿੰਗ ਰਿਹਾਇਸ਼ਾਂ ਦੀ ਪੇਸ਼ਕਸ਼ ਕਰਦੇ ਹਨ।  

	 •   ਕਿਰਾਏ ਦੀਆਂ ਦਰਾਂ ਆਮ ਤੌਰ ‘ਤੇ ਆਮਦਨ ਦੇ ਹਿਸਾਬ ਨਾਲ ਹੁੰਦੀਆਂ ਹਨ।
	 •   �ਕਾਉਂਸਲਿੰਗ, ਰੋਜ਼ਗਾਰ ਅਤੇ ਆਮਦਨੀ ਸਹਾਇਤਾਵਾਂ ਸਮੇਤ ਹੋਰ ਰੈਪ ਅਰਾਉਂਡ ਸਹਾਇਤਾਵਾਂ, ਟ੍ਰਾਂਜ਼ੀਸ਼ਨਲ 

ਹਾਊਸਿੰਗ ਸੰਗਠਨ ਦੁਆਰਾ ਉਪਲਬਧ ਹੋ ਸਕਦੀਆਂ ਹਨ।
	 •   �GBV ਤੋਂ ਬਚੇ ਲੋਕਾਂ ਲਈ ਤਿਆਰ ਕੀਤੇ ਗਏ ਟ੍ਰਾਂਜ਼ੀਸ਼ਨਲ ਅਤੇ ਸੈਕਿੰਡ-ਸਟੇਜ ਹਾਊਸਿੰਗ ਲਈ ਵਾਧੂ 

ਸੁਰੱਖਿਆ ਉਪਾਅ (ਇਮਾਰਤ ਦੀਆਂ ਭੌਤਿਕ ਵਿਸ਼ੇਸ਼ਤਾਵਾਂ, ਇਮਾਰਤ ਵਿੱਚ ਕੌਣ ਹੋ ਸਕਦਾ ਹੈ ‘ਤੇ ਪਾਬੰਦੀਆਂ) 
ਵੀ ਸਥਾਪਿਤ ਕੀਤੇ ਗਏ ਹੋ ਸਕਦੇ ਹਨ। 

ਟ੍ਰਾਂਜ਼ੀਸ਼ਨਲ ਅਤੇ ਸੈਕਿੰਡ-ਸਟੇਜ ਹਾਊਸਿੰਗ ਸੰਸਥਾਵਾਂ ਓਨਟੈਰੀਓ ਭਰ ਵਿੱਚ ਸਥਿਤ ਹਨ। ਕੁਝ ਟ੍ਰਾਂਜ਼ੀਸ਼ਨਲ 
ਹਾਊਸਿੰਗ ਯੂਨਿਟ ਸਥਾਨਕ ਸ਼ੈਲਟਰਾਂ ਦੇ ਨਾਲ ਸਿੱਧੇ ਜੁੜੇ ਹੁੰਦੇ ਹਨ ਅਤੇ ਸ਼ੈਲਟਰਾਂ ਦੇ ਨੇੜੇ-ਤੇੜੇ ਸਥਿਤ ਹੋ ਸਕਦੇ ਹਨ। 
ਟ੍ਰਾਂਜ਼ੀਸ਼ਨਲ ਹਾਊਸਿੰਗ ਸੰਸਥਾਵਾਂ ਸਥਾਨਕ ਸ਼ੈਲਟਰ ਤੋਂ ਵੱਖਰੇ ਤੌਰ ‘ਤੇ ਕੰਮ ਕਰ ਸਕਦੀਆਂ ਹਨ ਅਤੇ ਯੂਨਿਟ ਵੀ 
ਕਮਿਊਨਿਟੀ ਵਿੱਚ ਕਿਤੇ ਹੋਰ ਸਥਿਤ ਹੋ ਸਕਦੇ ਹਨ। ਅਰਜ਼ੀਆਂ ਨੂੰ ਟ੍ਰਾਂਜ਼ੀਸ਼ਨਲ ਹਾਊਸਿੰਗ ਸੰਸਥਾਵਾਂ ਦੁਆਰਾ ਸਿੱਧੇ ਤੌਰ 
‘ਤੇ ਸੰਭਾਲਿਆ ਜਾਂਦਾ ਹੈ। 

ਆਪਣੇ ਸਥਾਨਕ ਹਾਊਸਿੰਗ ਸਰਵਿਸ  
ਮੈਨੇਜਰ ਨਾਲ ਸੰਪਰਕ ਕਰੋ:

ਸਾਰੇ ਸਰਵਿਸ ਮੈਨੇਜਰਾਂ ਦੀ ਸੂਚੀ ਵੇਖੋ:   
bit.ly/FindServiceManagerOntario

ਆਪਣੀ ਸਥਾਨਕ GBV ਸੰਸਥਾ  
ਨਾਲ ਸੰਪਰਕ ਕਰੋ:

ਓਨਟੈਰੀਓ ਵਿੱਚ ਸਾਰੇ ਟ੍ਰਾਂਜ਼ੀਸ਼ਨਲ  
ਪ੍ਰੋਗਰਾਮਾਂ ਦੀ ਸੂਚੀ ਵੇਖੋ:  

www.mulberryfinder.ca/THSP

ਹੋਰ ਜਾਣੋ/ 
ਅਪਲਾਈ ਕਰੋ:


